
2021 - yil 17 - dekabr 111-3-50-Q/21 Zafarobod tuman hokimligi

Туманда 2022 йилда транспорт воситаларини мажбурий техник
кўрикдан ўтказиш тўғрисида

“Маҳаллий давлат ҳокимияти тўғрисида”ги Ўзбекистан Республикаси
Қонунининг  6,  25-моддалари,  “Йўл  ҳаракати  хавфсизлиги  тўғрисида”ги
Қонунининг  17-моддаси,  Ўзбекистон  Республикаси  Вазирлар
Махкамасининг 2021 йил 9 мартдаги 125-сонли қарори билан тасдиқланган
“Транспорт  воситаларини  мажбурий  техник  кўрикдан  ўтказиш  тартиби
тўғрисида”ги  Низомга  (кейинги  ўринларда  –  Низом)  мувофиқ  транспорт
воситаларининг  2022  йилда  мажбурий  техник  кўригини  ташкил  қилиш
мақсадида,

                                            Қ А Р О Р      Қ И Л А М А Н:

1.  Туман ҳудудидаги мулкчилик шаклидан қатъий назар юридик ва
жисмоний  шахсларга  тегишли  бўлган  транспорт  воситалари  мажбурий
техник  кўрикдан  ўтказилсин.

2.  Туманда  транспорт  воситаларини  мажбурий  техник  кўрикдан
ўтказиш бўйича туман комиссияси таркиби 1-иловага, жисмоний ва юридик
шахсларга тегишли бўлган транспорт воситаларининг 2022 йилги мажбурий
техник кўрикдан ўтказиш жадвали 2-иловага мувофиқ тасдиқлансин.

3.  Транспорт  воситалари  қўйидаги  даврийликка  мувофиқ  техник
кўрикдан  ўтказилсин:

тижорат  асосида  йўловчилар  ташиш фаолияти  билан  шуғулланувчи
енгил автомобиллар, автобуслар, троллейбуслар, трамвайлар ва ўриндиқлар
сони 8 та ва ундан ортиқ бўлган (ҳайдовчининг ўрнидан ташқари), одамларни

мунтазам ташиш учун жиҳозланган  юк автомобиллари,  йирик  габаритли,
оғир вазнли ва хавфли юкларни ташиш учун махсус транспорт воситалари
ва уларнинг тиркамалари — бир йилда икки марта;

ишлаб чиқарилганига олти йилдан кўп бўлмаган транспорт воситалари
(мазкур  банднинг  иккинчи  хатбошисида  кўрсатилган  транспорт
воситаларидан  ташқари)  —  икки  йилда  бир  марта;

ишлаб чиқарилганига олти йилдан ортиқ бўлган,  шунингдек,  ишлаб
чиқарилган  вақти  аниқ  бўлмаган  транспорт  воситалари (мазкур  банднинг
иккинчи хатбошисида  кўрсатилган транспорт воситаларидан ташқари) —
бир йилда бир марта;

тиркамалар  техник  кўрикка  транспорт  воситаси  —  шатакчи  учун
белгиланган муддатларда;

навбатдаги  техник  кўрикдан  ўтказишнинг  илгари  ўрнатилган
муддатларидан  қатъи  назар,  уларни  Давлат  йўл  ҳаракати  хавфсизлиги
хизмати  (кейинги  ўринларда  -  ДЙҲХХ)  органларида  рўйхатдан  ўтказиш
(қайта рўйхатдан ўтказиш) вақтида (биринчи марта рўйхатга олинаётган янги
транспорт воситалари бундан мустасно).

4.  Мазкур  қарорнинг  3-банди  иккинчи  хатбошисида  кўрсатилган
транспорт  воситаларининг  техник  кўриги:

биринчи марта – 1 март- 30 июнда;

иккинчи марта – 1 сентябрь- 31 октябрда ўтказилади.

Жисмоний  ва  юридик  шахсларга  тегишли  бошқа  транспорт
воситаларининг техник кўриги 1 январь – 31 декабрда ўтказилади.

5. Транспорт воситаларини мажбурий техник кўрикдан ўтказиш туман
комиссияси  раҳбарига  транспорт  воситаларининг  техник  кўрикдан
ўтказишда:

транспорт  воситасини  рўйхатдан  ўтказиш  тўғрисидаги  гувоҳномада
(техник паспортда, техник талонда) кўрсатилган маълумотларга транспорт
воситаси  тури,  маркаси,  модели,  давлат  рўйхатидан  ўтказиш  рақами
белгилари,  шасси  (рама),  кузов  ва  двигателнинг  идентификациялаш
рақамларининг  мувофиқлиги;

транспорт  воситасининг  техник  ҳолати  ва  жиҳозлари  техник

регламентлар, стандартлар талабларига, йўл ҳаракати хавфсизлиги қоидалари
ва нормаларига мувофиқлиги;

махсус ва тезкор хизматларнинг транспорт воситаларида махсус рангли
ва овозли сигналлар қурилмаларининг мавжудлиги, созлиги ва қонунийлиги,
шунингдек,  транспорт  воситасининг  ранг-график  бўяш  схемаларининг
техник  регламентлар  ёки  стандартлар  талабларига  мувофиқлиги;

газ  ёнилғисида  ишлаш  учун  қайта  жиҳозланган  транспорт
воситаларини техник кўрикдан ўтказишда газ баллонларининг фойдаланиш
муддати, ишлаб чиқарилган йили, завод рақами, газ баллонларини синовдан
ўтказиш муддатлари,  газ  баллони анжомларининг белгиланган талабларга
мувофиқлигини текширилишини таъминласин.

6.  Транспорт  воситаларининг  мажбурий  техник  кўриги  ДЙҲХХ
органлари ҳамда тадбиркорлик субъектлари – юридик шахслар томонидан
Низомга мувофиқ ўтказилади ҳамда тегишли йиғим ундирилади.

Транспорт  воситаларининг  техник  ҳолати  ва  ускуналарининг
мувофиқлигини баҳолаш учун ДЙҲХХ органлари томонидан вазирликлар,
идоралар ва бошқа ташкилотларнинг техника базалари, шунингдек, хусусий
техник  хизмат  кўрсатиш  станциялари  шартнома  асосида  жалб  этилиши
мумкин.

Жисмоний  шахсларга  тегишли  бўлган  М1  тоифадаги  транспорт
воситалари  фақат  тадбиркорлик  субъектлари  томонидан  техник  кўрикдан
ўтказилади.

7. Тумандаги барча транспорт воситалари эгалари бўлган юридик ва
жисмоний шахсларга техник кўрикдан ўтказиш жадвали асосида транспорт
воситаларини  техник  жиҳатдан  созлигини  ўз  вақтида  техник  кўрикдан
ўтказиш  мажбурияти  юклатилсин.

8. Вазирлар Маҳкамасининг 2021 йил 9 мартдаги 125-сон “Транспорт
воситаларини  мажбурий  техник  кўрикдан  ўтказиш  тартиби  тўғрисида
низомни  тасдиқлаш  тўғрисида”ги  қарори  3-бандига  кўра  Ўзбекистон
Республикаси  Миллий  гвардияси,  Мудофаа  вазирлиги,  Ички  ишлар
вазирлиги  ва  Давлат  хавфсизлик  хизмати  ҳарбий  бўлинмаларининг
транспорт  воситалари  мазкур  идоралар  томонидан  белгиланган  тартибда
мажбурий техник кўрикдан ўтказилиши инобатга олинсин.

9.  Туман  ҳокимининг  2021  йил  3  мартдаги  “Тумандаги  транспорт
воситаларини мажбурий техник кўрикдан ўтказиш тўғрисида”ги 199-сонли
қарори ўз кучини йўқотган деб ҳисоблансин.

10.  Туман  ҳокимлиги  матбуот  котиби  (Н.Хайруллаев)  ҳамда  “Zafar
yolidan”  газетаси  мухаррири  (Н.Қудратова)га  мазкур  норматив-ҳуқуқий
ҳужжатни  туман  ҳокимлигининг  расмий  веб-сайти  ва  “Zafar  yolidan”
газеталарида  эълон  қилсин.

11.  Ушбу  қарор  расман  эълон  қилинган  кундан  эътиборан  кучга
киради.

12. Мазкур қарор ижросини назорат қилиш туман ҳокими ўринбосари
А.Эшпўлатов зиммасига юклатилсин.

Туман ҳокими Н.Раджапов

Зафаробод туман ҳокимининг
2021 йил 17 декабрдаги

111-3-50-Q/21-сон қарорига
1-илова

Туманда транспорт воситаларини 2022 йилда мажбурий техник
кўрикдан ўтказиш бўйича туман комиссияси

Т  А  Р  К  И  Б  И

 

Комиссия раиси :

Ғ.Эрбеков  Зафаробод туман ички ишлар бўлими йўл
ҳаракати хавфсизлиги бўлинмаси
бошлиғи, майор

 
Комиссия аъзолари:

  

Лавозимига кўра - Жиззах вилояти транспорт бошқармаси
сектор мудири

Лавозимига кўра - Туман мудофаа ишлари бўлими техник
ходими

Т.Авезов  туман экология ва атроф муҳитни
муҳофаза қилиш инспексияси

Комиссия котиби:
 
С.Ботирбеков - Туман ички ишлар бўлими ЙҲХГ МА

инспектори, катта сержант

Зафаробод туман ҳокимининг
2021 йил 17 декабрдаги

111-3-50-Q/21-сон қарорига
2-илова

Зафаробод туманида ҳисобда турган юридик шахсларга тегишли
автомототранспорт воситаларини 2022 йилда мажбурий техник

кўрикдан ўтказиш

ЖАДВАЛИ

 

Т/р Хўжаликлар номи      Ўтказилиш жойи Ўтказилиш вақти
1 Фермер хўжаликлар ЙҲХ гурухида

            01.01.2022 й дан     
         31.12.2022 й гача

2 HWAZONE CONSTRUCTION
JIZZAKH MCHJ

МЧЖ автогаражида

3 HUAXIN CEMENT ЖИЗЗАХ МЧЖ
ХОР.КОР

МЧЖ автогаражида

4 YEVRO STANDART МЧЖ МЧЖ автогаражида

5 ZOMIN SEMENT INVEST KARYER
MCHJ

МЧЖ автогаражида

6 Ичонч-траснссет а/корхонаси ЙҲХ гурухида

7 Тиббиёт бирлашмаси Тиббиёт бирлашмаси
автогаражида

8 Қишлоқ хўжалиги к/х коллежи ЙҲХ гурухида
9 Маиший хизмат кўрсатиш коллежи ЙҲХ гурухида
10 Туман кимёлаштириш корхонаси ЙҲХ гурухида
11 Пахта тозалаш заводи ЙҲХ гурухида
12 ЙХТФПДК (ДРСУ) ЙҲХ гурухида
13 Туман солиқ инспекцияси ЙҲХ гурухида
14 УЯ 64/73  Корхона автогаражи
15 УЯ 64/78 Корхона автогаражи
16 Туман ҳокимлиги ЙҲХ гурухида
17 “Ватанпарвар” ташкилоти Ташкилот автогаражи
18 Халқ таълими бўлими ЙҲХ гурухида
19 Электр тармоқлари ЙҲХ гурухида
20 Агротехсервис (МТП) ЙҲХ гурухида
21 Тумангаз ЙҲХ гурухида
22 Тожинур умиди МЧЖ ЙҲХ гурухида
23 С.рахимов СИУ ЙҲХ гурухида
24 Охунбобоев СИУ ЙҲХ гурухида
25 Х.Олимжон СИУ ЙҲХ гурухида
26 Мустақиллик СИУ ЙҲХ гурухида
27 С.Синдаров СИУ ЙҲХ гурухида
28 Кожахмет СИУ ЙҲХ гурухида
29 Беруний СИУ ЙҲХ гурухида
30 Ф.Хўжаев СИУ ЙҲХ гурухида

31 Чимқўрғон СИУ ЙҲХ гурухида
32 Кичик корхоналар ЙҲХ гурухида


